
   Мақсаты:

   оқушыларды өз елінің тарихын сыйлауға үйрету,  отаншылдыққа,    

   ұлтжандылыққа, туған жеріне, атамекеніне деген сүйіспеншіліктерін   

   арттыруға,  патриоттық рухта тәрбиелеу

(Барлық қатысатын оқушылар сахнада сап түзеп тұрады)
І.Кіріспе   (сахна сыртынан)
Тарихқа көз жүгіртсек, қазақ – нағыз батыр халық екенін мойындайсың. Жүгі нарда, қазаны теңде болып, көшіп, қонып өмір сүрген ата-бабаларымыз үш нәрсені бойтұмардай сақтап қадірлеген. Ол ел мен жер және ана тілі. Қандай халық болмасын осы үшеуінсіз егемен ел екенін дәлелдей алмайсың. Ал енді біз халқымыздың сан ғасырлар күресіп армандап жеткен Тәуелсіздік жолын жырлайық. (музыка ойналады, ортаға жүргізушілер шығады)
І-жүргізуші:
Армысыздар, Отандастар!
ІІ- жүргізуші:
Қайырлы күн, қымбатты , ұстаздар, оқушылар!
І- жүргізуші:
Еліміздің егемендік алуы, халқымыздың тарихында жаңа дәуірдің бетін ашты, бүкіл қоғамдық өмірімізге жаңа леп, серпін ала келді. Ол – баршамыз бейбіт өмірде, еркіндікті аңсаған ақ ниет, ақ тілеумен өзіміз тіккен ортақ шаңырағымыздың тәуелсіздігі.
ІІ-жүргізуші:
Шаттық нұры шашылып зеңбіректен
Шуағын күн төгеді енді көктен.
Шылбыр үзді даланың арғымағы,
Тәуелсіздік жалауын желбіреткен.
Дүбір қосып өзіңдей сәйгүлікке
Ақ боз аттың алдынан жанды үміт те.
Ту ғып ұстап аңсаған азаттықты,
Қазақстан бет алды мәңгілікке!
/Ән ұран орындалады/    (оқушылар )

І- жүргізуші

Көшкін қардай қопарып тасырлаған қазақпыз,
Ертеңінде ел қорғайтын батыр болар қазақпыз.

Найзағайдай шашылып күркіреген қазақпыз,
Той тойлатып ан айтып дүркіреген қазақпыз.- дей отыра, патриоттық әндер фестивалін ашық деп жариялаймыз!

ІІ-жүргізуші:
Отан! – деген сөзім қандай әдемі!
Көзге елестер бүкіл қазақ әлемі.
Таңдандырды жан-жағымды - бай өлке,
Қарапайым, кең дастархан, әдебі. 
- Алдарыңызда 2 «а» сынып оқушылары. Ән  «Отан – біздің әніміз» 
І- жүргізуші
Қазақстан – байтақ ел, нұр мекенім
Қазақстан – айым менен күнім менің.
Қазақстан – астығы мол, туған жерім,
Қазақстан – ыстық маған алып елім.
Келесі тамашалайтындарыңыз – 5 «б» сынып оқушысы Сарсенова Лаураның орындауындағы «Қазақстан» әні
 І- жүргізуші
-  Бір тудың астына жиылып, біртұтас ел болуды армандаған казақ елінің ұлы ұлдары Ахмет Байтұрсынов, Мұстафа Шоқай, Халел Досмұхамедов, Әлихан Бөкейхановтар және тағы басқалар бар еді. Олар қазақ елінің тәуелсіздігі үшін өмірлерін қиды. Алаш ұлдарының арман тілегі аспай қалғанымен, ұлттық сананы оятуда қазақ тарихында рухани түрткі болды. Олар қазақ елінің болуы мен өркениеті ел қатарына қосылуын қалады. 
Қазақ халқы не көрмеді? Өткен ғасырдың басында саны 1,5 млн-дай Қытай, Ауғанстан, Түркия шекара асты. 1928-1955 жылдары зиялылар репрессияға ұшырады. Қазақстың саны үш есеге дейін кеміп, 1 млн-ға дейін азайды. Одан қалды Ұлы Отан Соғысы жылдары 700 мыңдайы өз еліне оралмады.  Адамзаттың жылдар бойы даму тарихында жер үшін, тәуелсіздік болған қантөгіс соғыстар көп болды.
1986 жылы 16 желтоқсан күні алматыда жаппай толқу басталып, кейінірек республиканың басқа да қалаларын қамтыды. 1986 жылы 16 желтоқсандағы тәуелсіздік үшін өздерінің жас өмірлерін «Еркек тоқты құрбандық» деп қиған Қайрат ұлдарын, Ләззат сынды қыздарын, қаншама жазықсыз жапа шегіп, өмірлерін қиған ұл-қыздарын сот жылдарды құрбан болған жастарды жиі еске алып, арамызда жүргендерге, рахмет десек артық болмас еді.
ІІ-жүргізуші:
1986 жыл, 16-желтоқсан. Бұл ерлік пен өрлік, қайғы мен қасірет мидай араласқан әрі жақын, әрі қаралы да, қасіретті күн еді.
Мұз жастанып азаттықтын жолында,
Тәуелсіздік туы тұрды қолында.
Сойыл таяқ ойнаса да жанында.
Отан үшін жанын қиды ұлдарың,
Аз болған жоқ азап шеккен қыздарың,
Күйініштен ауырады жүрегім,
Естігенде желтоқсанның ызғарын.
Желтоқсан-ау, ұмытылмайсың жүректе,
Ұрпақ өсер айналатын тірекке,
Егемендік тиді бүгін еншіме,
Желтоқсаным,жеткіздің ақ тілекке.
-   «Желтоқсан желі» орындайтын 5 «а» сынып оқушылары

І- жүргізуші
-  Желтоқсан көтерілісінің арқасында 1991 жылы еліміз өз алдына егемендік алып, тұңғыш Тәуелсіз ел дүниеге келді. 
Егемендік иесі мен деген сөз,
Көптеген бері естілмеген ерен сөз,
Екі тізгін, бір шылбырын өзі алған
Көркем жігіт болып өссе көрген сөз.
Егемендік ел болудың белгісі,
Басқа жұртпен тең жұлдызы,тең күші.
«Егемендік» деген сөзден естілер
Ата жұрттың арысы мен бергісі.
1991 жылы желтоқсанның 1-де Республика жұртшылығы тұңғыш рет Нұрсұлтан Әбішұлы Назарбаевты Республиканың Президенті етіп сайлады.
Шықты тарап ой данадан,
Бері қарады жұлдыз беті.
Өзі қалап сайлап алған,
Елімніңбар Президенті.
Шырақ етіп өмір нұрын,
Алыс жатты алдағы жол.
Ел намысын, елдің жүгін,
Арқалаған ардағым-ол.
-    Ән «Жас ұлан» орындайтын 3 «б» сынып оқушылары

ІІ- жүргізуші
-  1992 жылы 4 –маусымда Президент «Қазақстан Республикасының мемлекеттік Туы, Елтаңбасы, Әнұраны» туралы Заңға қол қойды.
Рәмізім-елдігімнің белгісі,
Білу керек бала дағы ең кіші. 
Рәміздерім-әнұран, ту, елтаңба,
Рәміздерді жатқа білген жөн кісі. 
Қазақстан Туы
Көк аспандай көкпеңбек
Қазақстан жалауы.
Көк емес ол тектен-тек-
Елдің ашық қабығы.
Ақ ниеті – алтын күн,
Асқақ арман-қыраны.
Жалауы бұл-халқымның. - Ән «Қазақстан жалауы» орындайтын «Бозторғай» хор ұжымы
І- жүргізуші
Ән «Самұрық» - орындайтындар 4 «а»  сынып оқушысы Жукушева Айдана және 4 «б» сынып оқушысы  Ж. Адема

      ІІ- жүргізуші
Сен де арманда едің ау, мен де арманда, 
Сол арманға қол жетті, арман бар ма!
Өзімізді өзіміз таба алмастан,
Адасқанбыз, сан тарап ормандарда.
Аспан түсіп туымыз желбіреді,
Шықты және теңгеміз – ел біледі.
Әнұран да, Елтаңба - өзімдікі,
Қара аспанды қай саяқ төндіреді?!
І- жүргізуші
Енді кімнің қаламыз жүлдесінен, 
Тандырмады таңданып кімді есінен –
Кең маңдайы жарқырап – Назарбаев,
Сөйлеген жер жүзі – мінбесінен!
Қантөгізсіз дербестік алған едік,
Тәуелсіздік жемісін сау көрелік.
Ауыр боп тұр, мұнан да қиын болған,
Қынжылмайық, халайық, тәубе дейік!!!  - « Қазақ елі» орындайтын Қайырбекова Аяужан және 7 сынып оқушылары
І- жүргізуші
Қазақстан қасиетті ұғым бұл,
Ей, келешек, жан тәніңмен ұғын, біл.
Он бір әріп не мағына береді,
Ал толғайық жеткенінше қызыл тіл.
І- жүргізуші                                                       ІІ- жүргізуші
     Т – білдіреді теңдікті,                              Ә - әдептілік, әлдікті.
     У – уайымсыз уақытты,                           Е – егемендік елдікті
     Л – дейді лағып лепірме                          С – сенімділік секілді ең,
     І – ілтипат пен ізет қой,                            З – зиялылық тілек қой.
     Д – шақырады достыққа,                          К – дейді күн боп көктегі
     Көз алартпа, көршілерге қол сұқпа
І- жүргізуші
      Әрқашан да мақтанамын жеріме,
     Қазыналы, дархан, байтақ еліме.
     Ешбір қала тең келе алмас өзіңе,
     Тілеймін мен бейбітшілік еліме.
     ІІ- жүргізуші
    Тәуелсіздік тұғыры ғой бұл елдің,
     20 жасың құтты болсын нұр елім.
     20 жылда шықтың талай белеске,
     Қазақстан жасай берші гүл елім 
    Ән «Жаса, Қазақстан» - «Әуен вокалды тобы» (қатысқан оқушылар шығады)
І-жүргізуші.
Құрметті ұстаздар,  оқушылар! Бүгінгі Тәуелсіздік күніне арналаған ән фестивалін жабық деп жариялаймыз.
Сөз кезегі мектеп директорының тәрбие ісі жөніндегі орынбасары Қасымғалиева Ардақ Қасымғалиқызына беріледі.


